
Pou Piblikasyon Imedya: 01/10/2019 GOUVENE ANDREW M. CUOMO

GOUVENE CUOMO ANONSE PWOGRAM REKIPERASYON POU PWOPRIYETE
KAY LAK ONTARIO A AP AKSEPTE APLIKASYON KONYE A

Jiska 20 Milyon dola Disponib Pou Premye Pwopriyeté yo nan Konte Cayuga,
Jefferson, Monroe, Niagara, Orleans, Oswego, St. Lawrence ak Wayne ke
Inondasyon Istorik 2019 la te Afekte

Pwosesis Aplikasyon pou Pwopriyeté a Ouvri 1e Oktob jiska 31 Okob

Gouvené Andrew M. Cuomo te anonse jodi a peryod aplikasyon pou Pwogram
Rekiperasyon ak Soulajman pou Inondasyon (Flood Relief and Recovery Program) Lak
Ontario-Rivyé St. Lawrence la ouvri kounye a pou pwopriyeté kay yo ke inondasyon
istorik Lak Ontario a soti 1e Janvye pou 2019 pou rive 30 Septanm 2019 la te afekte.
Pwopriyeté yo ki rezide nan konte Jefferson, Monroe, Niagara, Orleans, Oswego, St.
Lawrence ak Wayne elijib pou aplike pou resevwa jiska 50,000 dola nan finansman Eta
a pou ede konpanse domaj nan rezidans prensipal yo. Yo pral aksepte selman
aplikasyon pou rezidans prensipal yo soti 1e Oktob jiska 31 Oktob. Pwogram lan te
angaje pou evalye pwoprieyte segonde yo si finansman ta toujou disponib yon fwa ke
yo ta fin adrese kay prensipal yo.

"Inondasyon istorik nan tout bo rivaj Lak Ontario a ak Rivyé St. Lawrence lan te genyen
konsekans grav sou pwopriyete kay yo epi li vital ke Eta New York entéveni epi prete
lamen fot", Gouvéne Cuomo te deklare. "Pandan ke Eta a kontinye konsantre sou efo
pou konstriksyon ak rezilyans ki siyifikatif nan nivo rejyon an, 20 milyon dola ki disponib
pou pwopriyeté kay yo pral bay plis soulajman finansye ki nesese epi li se yon gwo pa
an avan pou fanmi yo ki ap rekipere anba inondasyon devastaté sa yo."

Biwo Renouvélman Kay ak Kominote Eta New York (New York State Homes and
Community Renewal) ki pral administre Pwogram Rekiperasyon ak Soulajman pou
Inondasyon 2019 la epi li pral distribye jiska 20 milyon dola pou asiste pwopriyeté kay
yo epi ede konpanse pou domaj nan rezidans prensipal yo a.

Krite pou aplikasyon pou pwpriyeté kay yo gen ladan:

o Pwopriyete kay ke inondasyon le Janvye 2019 jiska 30 Septanm 2019 la te
afekte yo.

e Yo dwe resevwa aplikasyon yo avan 31 Oktob 2019.

« Aplikasyon yo dwe adrese domaj ki fet nan rezidans prensipal yo, ki te sibi domaj
fizik dirék akoz inondasyon an ki menase sekirite kay la.

e Yo kapab konsidere finansman pou adrese domaj nan kay segonde yo apre
tretman aplikasyon rezidans prensipal yo. Nou pral bay plis detay alavni sou yon
nouvo fenét pou aplikasyon.



Applikasyon yo, gen ladan lis konple krité pwoje a, disponib sou Sitweb Biwo
Renouvélman Kay ak Kominote Eta New York.

Finansman an konplete kreyasyon REDI Gouvené Cuomo a, ki gen ladan yon komisyon
ki gen plizyé ajans ki ap etidye fason pou ranfose ensfrastrikti nan tout bo dlo Lak
Ontario a pandan ke li ap estimile ekonomi lokal rejyon an. Atravé REDI a, Eta a te
angaje jiska 300 milyon dola pou rebati bo rivaj yo, epi tou amelyore rezilyans nan
rejyon ki ekspoze ak inondasyon nan tout Lak Ontario a.

